
ID-DIPARTIMENT GĦALL-KURRIKULU,  

TAGĦLIM TUL IL-ĦAJJA U IMPJEGABILITÀ 

Id-Direttorat għall-Programmi ta’ Tagħlim u Assessjar 

It-Taqsima tal-Assessjar Edukattiv  
 

L-Eżamijiet Annwali tal-Iskejjel Medji / Sekondarji 2022 

 

IL-MALTI BĦALA LINGWA BARRANIJA                          IL-ĦIN: 30 minuta 
  

Il-Karta tal-Għalliema 
 

 
Gwida għat-Tmexxija tal-Eżami tal-Fehim mis-Smigħ  

f’Każ li Jintuża l-Iskritt. 

 

1. L-għalliema tal-Malti li se jmexxu l-eżami tas-smigħ isellmu lill-istudenti u 

wara li jitqassmu l-karti tal-eżami tas-smigħ jgħidulhom: “Bonġu. 

Nitlobkom biex tiktbu isimkom u kunjomkom fuq il-karta ta’ 

quddiemkom.” 

 

2. Meta l-għalliema jaraw li l-istudenti lestew, jgħidulhom: “Issa se jkollkom 

ftit ħin biex taqraw il-mistoqsijiet fis-skiet.” 

 

3. Wara tliet minuti, l-għalliema jgħidu lill-istudenti: “Issa se tinqara l-

ewwel silta u l-mistoqsijiet tagħha. Tistgħu tieħdu xi noti u timlew 

it-taħriġ li għandkom.”  L-għalliema jaqraw l-ewwel silta u l-mistoqsijiet 

tagħha kollha b’ritmu meqjus. 

 

4. Wara li tinqara s-silta u l-mistoqsijiet, l-għalliema jagħtu 7 minuti lill-

istudenti biex jaħdmu t-taħriġ marbut mal-ewwel silta. 

 

5. Wara l-għalliema jerġgħu jaqraw is-silta lill-istudenti: “Issa se naqralkom 

għat-tieni u l-aħħar darba l-ewwel silta. Tistgħu tkomplu taħdmu 

waqt dan il-qari.” 

 

6. Wara 3 minuti l-għalliema jgħidu lill-istudenti: “Issa se naqralkom t-tieni 

silta u l-mistoqsijiet tagħha. Tistgħu tieħdu xi noti u timlew it-taħriġ 

li għandkom.”  L-għalliema jaqraw it-tieni silta u l-mistoqsijiet tagħha 

kollha b’ritmu meqjus. 

 

7. Wara li tinqara s-silta u l-mistoqsijiet, l-għalliema jagħtu 7 minuti lill-

istudenti biex jaħdmu t-taħriġ marbut mat-tieni silta. 

8. Wara l-għalliema jerġgħu jaqraw is-silta lill-istudenti: “Issa se naqralkom 

għat-tieni u l-aħħar darba t-tieni silta. Tistgħu tkomplu taħdmu 

waqt dan il-qari.” 

 

9. Kif l-għalliema jtemmu t-tieni qari jagħtu 3 minuti biex l-istudenti jkomplu 

jaħdmu l-karta. Wara jgħidu lill-istudenti: “Il-ħin tal-eżami spiċċa. Jekk 

jogħġobkom ieqfu mill-kitba u se niġbor il-karti. Grazzi.” 

 

10. L-għalliema inkarigati jaraw li l-karti kollha tal-eżami tas-smigħ jinġabru u 

l-istudenti jistgħu jkomplu bl-eżami tal-qari u l-kitba. 

 

 
 

 

L-Ewwel Silta - L-attur li jinterpreta l-parti ta’ Harry Potter 

(10 marki) 

 

Daniel Jacob Radcliffe huwa attur Ingliż magħruf l-aktar għall-karattru ta’ Harry 

Potter li interpreta fis-serje tal-films ta’ Harry Potter. Daniel twieled fit-23 ta’ 

Lulju 1989 f’Londra u għex hemmhekk ukoll. Missieru, Alan George Radcliffe, fi 

tfulitu kien jgħix fl-Irlanda ta’ fuq filwaqt li ommu, Maria Jeannine Gresham 

kienet imwielda fl-Afrika t’Isfel u hija Lhudija. Minn mindu kellu ħames snin 

Radcliffe wera x-xewqa li jirreċta, u ta’ għaxar snin beda l-karriera tiegħu fl-

irreċtar billi ħa sehem fil-film ta’ David Copperfield miktub minn Charles 

Dickens. Fis-sena 2000, David Heyman talbu jagħmel partijiet mill-karattru ta’ 

Harry Potter wara li rah jirreċta fil-film ta’ David Copperfield. Wara diversi provi 

ġie magħżul biex jagħmel il-karattru prinċipali tal-film. J.K.Rowling, l-awtriċi 

tal-kotba, kienet kuntenta ħafna b’din l-għażla u qalet li ma setgħux isibu 

persuna aħjar minnu sabiex jinterpreta l-karattru ta’ Harry Potter. Wara li ħareġ 

l-ewwel film, kien hemm ħafna kummenti pożittivi u tista’ tgħid li dan il-film 

għamel suċċess kbir. Radcliffe huwa meqjus bħala stilla taċ-ċinema u hu wieħed 

mill-aktar atturi mħallas f’Hollywood. 

Taħriġ A: Qabbel.          (3 marki) 

1. Alan George Radcliffe twieled  f’Londra. 

2. Maria Jeannine Gresham twieldet  fl-Irlanda ta’ Fuq. 

3. Daniel Jacob Radcliffe twieled  fl-Afrika t’Isfel. 

 

Taħriġ B: Immarka jekk hux VERU jew FALZ.          (3 marki) 

1. Daniel Jacob Radcliffe twieled fit-23 ta’ Ġunju 1988.    VERU  /  FALZ 

2. Daniel Jacob Radcliffe beda l-karriera tiegħu ta’ għaxar 

snin. 
   VERU  /  FALZ 

3. J.K.Rowling ma kinitx kuntenta bl-għażla tal-attur Daniel 
Radcliffe. 

   VERU  /  FALZ 

 

Taħriġ Ċ: Immarka t-tajba.                                                          (4 marki) 

1. Daniel Jacob 
Radcliffe huwa 

(a) l-attur li interpreta l-parti ta’ Harry Potter. 

(b) l-awtur tal-ktieb Harry Potter. 

(ċ) l-awtur tal-ktieb David Copperfield. 

 

2. Missier Daniel 

Jacob Radcliffe 
jismu  

(a) Charles. 

(b) David. 

(ċ) Alan George. 

 

3. Maria Jeannine 
Gresham hija 

(a) attriċi li taħdem ma’ Daniel Jacob Radcliffe. 

(b) l-awtriċi tal-kotba ta’ Harry Potter. 

(ċ) omm Daniel Jacob Radcliffe. 

 

4. J.K.Rowling hija (a) l-awtriċi tal-kotba ta’ Harry Potter. 

(b) omm Daniel Jacob Radcliffe. 

(ċ) ħabiba ta’ Jacob Radcliffe. 

It-Tieni Silta  -  Il-Festi f’Malta                                         (10 marki) 

F’Malta hawn diversi festi matul is-sena. Fi Frar nibdew bil-Karnival. Jiġi 

ċċelebrat l-aktar fil-belt Valletta. Ikun hemm ħafna karrijiet kbar u kkuluriti. 

Tara wkoll gruppi ta’ żeffiena b’kostumi l-ġmiel tagħhom. Għall-aħħar ta’ Marzu, 

bidu t’April, ikun hemm il-vaganzi tal-Għid. Xi nies imorru jqattgħu ftit jiem 

Għawdex jew isiefru. Peress li tkun bdiet ir-rebbiegħa u t-temp jibda jisbieħ, 

ħafna nies jippruvaw igawdu dawn il-vaganzi xi mkien għall-arja ta’ barra. Minn 

Mejju sa Settembru tista’ tgħid li kull ġimgħa jkun hawn xi festa reliġjuża f’xi 

raħal jew belt. L-aktar ġurnata li fiha jiġu ċċelebrati festi hija l-15 t’Awwissu 

għax ikun hawn sebat ibliet jew irħula li jkunu qed jiċċelebraw il-festa ta’ Santa 

Marija. F’dawk il-jiem ħafna nies ma jmorrux għax-xogħol, kemm għax tkun 

ħafna sħana kif ukoll sabiex igawdu l-ġranet tal-festa. F’Novembru jiġu 

ċċelebrati l-jiem tal-mejtin u ħafna tfal jilbsu kostumi ta’ skeletri, sħaħar jew 

kostumi oħra tal-biża’. F’Diċembru u f’Jannar jiġu ċċelebrati l-festi tal-Milied u l-

ewwel tas-sena. Dawn il-jiem ħafna Maltin jgħadduhom mal-familji tagħhom u 

jintefqu ħafna flus f’ikel u f’rigali. 

Taħriġ A: Immarka jekk hux VERU jew FALZ.         (4 marki) 

1. Fi Frar jiġi ċċelebrat il-Karnival. VERU  /  FALZ 

2. F’Ġunju jiġi ċċelebrat l-Għid. VERU  /  FALZ 

3.  Fil-15 t’Awwissu jiġu ċċelebrati ħafna festi. VERU  /  FALZ 

4. F’Novembru jintefqu ħafna flus f’ikel u f’rigali. VERU  /  FALZ 

 

Taħriġ B: Aqta’ linja taħt it-tweġiba t-tajba.          (2 marki) 

1. Fil-Karnival ikun hemm ukoll żeffiena ( bil-kostumi / mingħajr kostumi ). 

2. Il-vaganzi tal-Għid jiġu ( fir-rebbiegħa / fil-ħarifa). 

 

Taħriġ Ċ: Qabbel.          (4 marki) 

1. Fil-Karnival ikun hemm ħafna  igawdu l-vaganzi. 

2. Fl-Għid ħafna nies  
jilbsu kostumi ta’ skeletri u 

sħaħar. 

3. ll-festa ta’ Santa Marija  
karrijiet kbar u kkuluriti fil-belt 

Valletta. 

4. 
Fil-vaganzi ta’ Novembru ħafna 

tfal 
 tiġi ċċelebrata fil-15 t’Awwissu. 

TMIEM IL-KARTA 


